
KHUTBAH KEDUA JANUARI 2025
Mingu Pertama (03 JANUARI) Ketiga (17 JANUARI) & Kelima (31 JANUARI)

Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Azza wajalla di dunia dan
akhirat.

Sidang Jumaat Yang Dirahmati Allah Taala

Islam adalah satu cara hidup dalam kita berkeluarga, berekonomi dan

bersosial. Allah Taala telah berfirman dalam surah al-Bagarah ayat 208:

Yang bermaksud: “Wahai orang yang beriman! Masuklah kamu ke
dalam Ugama Islam (dengan mematuhi) segala hukum-hukumnya; dan

janganlah kamu menurut jejak langkah Syaitan; sesungguhnya Syaitan itu

musuh bagi kamu yang terang nyata.”

Dalam konteks kesyumulan Islam, pembangunan ummah
melalui zakat dan wakaf merupakan unsur yang amat penting, lebih-
lebih lagi untuk memajukan ekonomi Islam di negeri kita. Kerajaan
Kebawah Duli Paduka Baginda Sultan Pahang melalui pimpinan
kerajaan negeri, aktif dalam pembasmian kemiskinan dan
pembangunan ekonomi penduduk. Demikian juga Majlis Ugama
Islam Dan Adat Resam Melayu Pahang, amat aktif dalam
mengagihkan dan terlibat dalam pembangunan umat Islam setelah
menerima kutipan zakat dan wakaf daripada umat Islam melalui Pusat
Kutipan Zakat Pahang dan Wakaf Pahang. Ini semua berkat
sumbangan berterusan umat Islam kepada kedua dua institusi tersebut
yang membolehkan nasib umat Islam terus dibela. Justeru, selain
berzakat, rebutlah peluang untuk banyak berwakaf melalui wakaf
Pahang dan mengambil peluang perlepasan cukai yang diberikan oleh

kerajaan.

Sidang Jemaah yang dikasihi,

Pada kesempatan ini juga, marilah kita mendoakan semoga
negeri Pahang secara khususnya dan Malaysia secara amnya terhindar
daripada bala bencana, banjir, tanah runtuh dan sebagainya. Marilah
juga kita terus mendoakan seluruh umat Islam khususnya mereka
yang sedang berjuang dan dizalimi di bumi Palestin dan Lubnan yang
diserang oleh rejim Zionis lIsrael. Mudah-mudahan Allah Ta’ala

memberi kemenangan kepada mereka.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

